
[᭓᭐ 30B]

᭓᭐

ᬦᬸᬤᬸᬢ᭄ᬓᬬᬸᬦ᭄᭞ᬗᬮᬧ᭄ᬓᬲᭀᬃᬦᭂᬓᬾᬂᬢᭀᬯᬲ᭄᭞ᬩᬸᬥᬶᬳᬮᬸᬲ᭄ᬫᬸᬯᬸᬄᬩᬗ᭄ᬓᬶᬢ᭄ᬜᬦ᭄ᬤᬂᬢᬶᬭᬸ᭞ᬲᬂᬫᬸᬥᬶᬢᬫᬳᬃᬤ᭄ᬥᬶᬓ᭟ᬲᬾᬯᭀᬲ᭄ᬧᬶᬲᬦ᭄ᬬᬦ᭄ᬩᬦ᭄ᬤᬶᬗᬂ᭞ᬲᬂ

ᬗᬫᭀᬂᬧ᭄ᬭᬫᬥᬩᬸᬥᬶ᭞ᬩᬯᭀᬲ᭄ᬳᬕᬮ᭄ᬗᬯᬾᬚ᭄ᬗᬄ᭞ᬫᬲᬓᬾᬦ᭄ᬤᬾᬯᬾᬓ᭄ᬜᬭᬶᬭᬶᬄ᭞ᬫᬲᬰᬓ᭄ᬢᬶᬢᬸᬭᬶᬂᬲᬸᬕᬶᬄ᭞ᬬᬦ᭄ᬢᬶᬫ᭄ᬧᬮᬶᬦ᭄ᬫᬸᬯᬸᬄᬲᬶᬕᬸᬕ᭄᭞ᬗᬺᬲ᭄ᬳᬢᬶ

ᬦᬾᬤᬶᬗᭂᬳᬂ᭞ᬩ᭄ᬘᬶᬓ᭄ᬓᬶᬭᬶᬕᬶᬦ᭄ᬓᬮᬳᬶᬦ᭄᭞ᬧᬤᬫᬶᬮᬸ᭞ᬓᬮᬶᬧᬸᬢ᭄ᬩᬦ᭄ᬕ᭄ᬦᬶᬧ᭄ᬭᬫᬤ᭟ᬲᬂᬧ᭄ᬭᬫᬤᬩᬗᭂᬢ᭄ᬳᬫ᭄ᬧᬄ᭞ᬢ᭄ᬯᬭᬗᬾᬢᬂᬩ᭄ᬦᭂᬄᬧ᭄ᬮᬶᬄ᭞ᬯᬶᬯᬾᬓᬦ᭄ᬜᬳ

ᬤᭀᬄᬧᬶᬲᬦ᭄᭞ᬢᬢ᭄ᬯᬦ᭄ᬜᬩᬗᭂᬢ᭄ᬦᬸᬗ᭄ᬓᬮᬶᬓ᭄᭞ᬬᬲᬗᭂᬢ᭄ᬤᭂᬫᭂᬦ᭄ᬓᬧᬸᬚᬶ᭞ᬢᬶᬫ᭄ᬧᬮ᭄ᬜᬓᬦ᭄ᬤᬧᬂᬮᬳᬸᬢ᭄᭞ᬓᬢᬸᬤᬸᬄᬧᬜ᭄ᬚᬓ᭄ᬓᭂᬢᭀᬓᬦ᭄᭞ᬦᬗ᭄ᬳᬶᬂᬲᬂᬫᬸ

[᭓᭑ 31A]

ᬥᬶᬢᬩᬸᬥᬶ᭞ᬢ᭄ᬯᬭᬦᬳᬸ᭞ᬗᬃᬤ᭄ᬥᬶᬓᬫᬾᬯᭂᬳᬦ᭄ᬢᬶᬫ᭄ᬧᬮ᭄᭟ᬦᬾᬓᬘᬢᬸᬃᬮᬦ᭄ᬩᬯᭀᬲᬂ᭞ᬲᭀᬮᬄᬳᬸᬧᬾᬓ᭄ᬱᬧᬶᬦᬸᬚᬶ᭞ᬫᬶᬲᬶᬗ᭄ᬕᬶᬄᬭᬶᬂᬲᬲᬫᬦ᭄ᬜ᭞ᬓᬾᬢᭀᬯᬶᬭᬲ

ᬦ᭄ᬜᬚᬢᬶ᭞ᬲᬂᬳᬸᬧᬾᬓ᭄ᬱᬓᬤᬶᬤᬘᬶᬦ᭄᭞ᬢᬸᬓᬂᬢᬶᬫ᭄ᬩᬂᬯ᭄ᬬᬓ᭄ᬢᬶᬓᬲᬸᬩ᭄᭞ᬢ᭄ᬯᬭᬗ᭄ᬮᬄᬭᬲᬩᬶᬦ᭞ᬳᬭᬶᬫ᭄ᬪᬯᬫᬶᬭᬶᬩ᭄ᬧᬢᬶᬲ᭄᭟ᬲᬳᬶᬳᬤᬸᬂ᭞ᬫᬓ᭄ᬢᬭᬕ

ᬤᬳᬢ᭄ᬯᬶᬓᬦ᭄᭟ᬲᬂᬳᬸᬧᬾᬓ᭄ᬱᬯ᭄ᬬᬓ᭄ᬢᬶᬯᬶᬓᬦ᭄᭞ᬦᬧᬶᬮ᭄ᬯᬶᬃᬦᬾᬓᬓᬃᬤ᭄ᬥᬶ᭞ᬬᬦ᭄ᬲᬫ᭄ᬧᬸᬦ᭄ᬧᬢᬸᬢ᭄ᬓ᭄ᬭᬲ᭞ᬯᬳᬸᬭᬭᬶᬲ᭄ᬓᬫᬃᬕ᭄ᬕᬶᬦᬶᬦ᭄᭞ᬬᬦ᭄ᬳᬶᬯᬂᬓ᭄ᬭ

ᬲᬾᬂᬳᬢᬶ᭞ᬢᬦ᭄ᬧᬶᬲᬦ᭄ᬧᬘᬂᬓᬳᬦᬸᬢ᭄᭞ᬭᬶᬂᬯᭀᬂᬮ᭄ᬬᬦ᭄ᬢ᭄ᬯᬭᬪᬾᬤ᭞ᬓᬸᬓᬸᬄᬗᬫᭀᬂᬳᬦᬾᬳᬤᬶᬮ᭄᭞ᬥᬃᬫ᭄ᬫᬲᬥᬸ᭞ᬧᬗ᭄ᬕᬶᬄᬓᬗ᭄ᬕᬾᬦ᭄ᬲᬓᬦ᭄ᬚᬕᬢ᭄᭟

